
Annotasiya: maqolada “yashirin iqtisodiyot”ga  

metodologik yondashuvni takomillashtirish masalalari qarab 
chiqilgan. Shuningdek, hozirgi vaqtda axborot 

texnologiyalarini rivojlanishi, iqtisodiyotni raqamlashtirish 

jarayonining takomillashib borayotganligi bilan hamohang 

ravishda yashirin iqtisodiyotning ko‘rinishlari ham 

takomillashib borayotganligiga ham urg‘u berilgan. Raqamli 

iqtisodiyot orqali amalga oshirilayotgan tadbirlar natijasida 

zamonaviy nazorat mexanizmlari yaratilishiga qaramasdan 

yashirin iqtisodiyotning zamonaviy ko‘rinishlari paydo 

bo‘lmoqda.  
Kalit so‘zlar: yashirin iqtisodiyot, soyadagi iqtisodiyot, 

ikkilamchi iqtisodiyot, xufiyona iqtisodiyot, norasmiy 

iqtisodiyot, noqonuniy iqtisodiyot, qora iqtisodiyot, 

kuzatilmaydigan iqtisodiyot, soxta iqtisodiyot. 

СОВЕРШЕНСТВОВАНИЕ МЕТОДОЛОГИЧЕСКОГО 

ПОДХОДА К “ТЕНЕВОЙ ЭКОНОМИКЕ” 
Аннотация: в статье рассмотрены вопросы 

совершенствования методологического подхода к 

теневой экономике. В частности, уделено внимание 
тому, что с развитием информационных технологий и 

усовершенствованием экономических процессов 

одновременно развиваются и формы теневой экономики. 

Несмотря на создание современных механизмов контроля 

в рамках мероприятий по цифровой экономике, 

продолжают появляться новые формы теневой 

экономики. 

Ключевые слова: теневая экономика, 

неформальная экономика, нелегальная экономика, черная 

экономика, скрытая экономика, неподконтрольная 
экономика, фиктивная экономика. 

IMPROVING THE METHODOLOGICAL APPROACH 

TO THE “HIDDEN ECONOMY” 
Annotation: this article examines the issues of 

improving the methodological approach to the shadow 

economy. In particular, it highlights that with the development 

of information technologies and the improvement of economic 

processes, forms of the shadow economy are also evolving. 

Despite the implementation of modern control mechanisms 
within the framework of digital economy initiatives, new forms 

of the shadow economy continue to emerge. 

Keywords: shadow economy, informal economy, illegal 

economy, black economy, hidden economy, unobserved 

economy, fictitious economy. 

Kirish. Bugungi kunda dunyo 

mamlakatlari ayniqsa rivojlanayotgan 

mamlakatlar uchun yashirin iqtisodiyot 

masalasi eng dolzarb muammo bo‘lib 

qolmoqda, uni ko‘lamini qisqartirish 

bo‘yicha amalga oshirilayotgan chora-

tadbirlarga qaramasdan, yashirin 

iqtisodiyotning zamonaviy shakllarda 

paydo bo‘lishi davom etmoqda. Ayniqsa 

axborot texnologiyalari, internet 

tarmoqlarini rivojlanishi oqibatida 

yashirin iqtisodiyot ko‘lami 

transchegaraviy muammoga aylanib 

bormoqda. Bu borada mamlakatimizda 

ham tizimli ishlar amalga oshirilmoqda. 

Ammo bu haqda ilmiy tadqiqotlar yetarli 

emas. Bo‘lganda ham natija sezilarli 

darajada ta’sirchangligi kam bo‘lmoqda. 

Chunki bu hamon saqlanib qolmoqda. 

Shu jihatdan ushbu ish, bugungi kunda 

o‘ta dolzarb hisoblanadi. 

Mavzuga oid adabiyotlarning 

tahlili. Xalqaro miqyosda yashirin 

iqtisodiyot muammolarini  tadqiq  qilgan  

olim  va  tadqiqotchilar  jumlasiga:  

E.Shutherland,  K. Hart,  E.Fayge, P.  

Gutmann,  G.Yamada, A.Portes,  S.Sass 

en-Koob, D.Mead, S.Morrisson, 

B.Dallago,  F.Shnayder,  A.Buex,  

P.Lemieuks,  S.Villiams,  D.Andrevs,  

A.Sanchez, A.Jonsson, L.Feld, S.Larsen, 

R.Dell Anno va boshqalar.  

Mamalakatimizda ushbu sohada  ilmiy  

tadqiqot  olib  borgan  olim  va  

tadqiqotchilar  jumlasiga:  A.O‘lmasov, 

Sh.Qobilov,  K.Mambetjanov,  

A.Xudoynazarov,  A.Axmadaliev,  

N.Abulqosimov, N.Mo‘minov,    

R.M.Alimov, V.N.Galkin, Z.S.Zaripov, 

T.V.Iminov, A.T.Isaxodjaev, I.Ismoilov, 

M.Q.Pardaev, M.M.Muhammedov,  

Q.Mirajonov,  A.A.Ortiqov,  

X.Odilqoriev,  I.Rustamov,  

G‘.N.Alimardonov, Z.K.Toshev kabilarni 

kiritish mumkin. 

Tadqiqot  metodologiyasi.  

Tadqiqot  jarayonida   mantiqiy  

yondoshuv,  qiyosiy tahlil,  guruhlash,  

induksiya  va  deduksiya,  makon  va  

zamon,  tahlil  va  sintez  hamda iqtisodiy 

tahlilning boshqa usullaridan 

foydalanilgan. 

Tahlil va natijalar. Xalqaro 

miqiyosda ham, MDH davlatlari va 

mamlakatimizda ham yashirin iqtisodiyot 

bo‘yicha atamalarni qo‘llashda bir xillik 

mavjud emas. Ushbu iqtisodiy 

munosabatda-yashirin iqtisodiyot, 

soyadagi iqtisodiyot, ikkilamchi 

iqtisodiyot, xufiyona iqtisodiyot, 

norasmiy iqtisodiyot, noqonuniy 

iqtisodiyot, qora iqtisodiyot, 

kuzatilmaydigan iqtisodiyot va boshqa 

atamalar qo‘llaniladi. 

 “Yashirin iqtisodiyot”ning xalqaro 

e’tirof etilgan yagona tarifi hamda uning 

ko‘lamini aniqlashning aniq usullari 

mavjud emas. Ilmiy adabiyotlarda, asosan 

rus tilida ko‘proq “Soyadagi iqtisodiyot” 

(tenevaya ekonomika) va o‘zbek tilidagi 

ilmiy adabiyotlarda “Yashirin 

iqtisodiyot” atamasi qo‘llanib 

kelinmoqda. Bu ikki atama mazkur 

iqtisodiy jarayonni umumlashtiruvchi 

atamasi sifatida o‘quvchilar tomonidan 

qabul qilinayotgan bo‘lsada, ularning har 

bir turining o‘ziga xos xususiyatlari 

mavjud. 

O‘zbek tilidagi adabiyotlarda 

yashirin iqtisodiyotga berilgan tariflar 

bilan tanishadigan bo‘sak, O‘zbekiston 

Milliy Ensiklopediyasining Ya-harfi 

bo‘limida, “yashirin iqtisodiyot, xufiya 

iqtisodiyot — ishtirokchilar tomonidan 

oshkora olib borilmaydigan, davlat va 

jamiyat tomonidan nazorat 

qilinmaydigan, soliqlar to‘lanmaydigan, 

rasmiy davlat statistikasida qayd 

etilmaydigan iqtisodiy jarayonlar, 

iqtisodiy faoliyat turlari”, deb izoh 

berilgan. So‘ngra unga yanada aniqlik 

kiritish uchun “Yashirin iqtisodiyot 

oshkora payqab bo‘lmaydigan tovarlar va 

xizmatlarni ishlab chiqarish, taqsimlash, 

ayirboshlash, iste’mol jarayonlari-

iqtisodiy munosabatlar bo‘lib, uning 

negizida ayrim kishilar yoki kishilar 

guruhi manfaatlari yotadi” degan 

tushuncha ham keltirilgan. Milliy 

ensiklopediyaning mazkur bo‘limida 

yashirin iqtisodiyotning maqsadi, 

iqtisodiy-ijtimoiy oqibatlariga ko‘ra 6 ta 

turga bo‘lingan holda tushuncha berilgan. 

H.P.Abulqosimov va 

M.H.Abulqosimovlarning muallifligida 

2015 yil “Noshirlik yog‘dusi” nashriyoti 

tomonidan chop etilgan -IQTISODIYoT-

qisqacha izohli lug‘atining 386-betida: 

“Xufyona (yashirin) iqtisodiyot – davlat 

statistika organlarida hisobga olinmagan, 

g‘ayriqonuniy va iqtisodiy faoliyatga 

teskari bo‘lgan harakatlar yig‘indisi. 

Xufyona iqtisodiyot – unda iqtisodiy 

faoliyat qonun doirasidan tashqarida 

amalga oshiriladigan, ya’ni bitimlar 

qonundan, xo‘jalik turmushining huquqiy 

me’yorlari va rasmana qoidalaridan 

foydalanilmagan holda amalga oshi-

riladigan soha”, deb tushuntirilgan. Ushbu 

asarda xufyona (yashirin) iqtisodiyotni 3 

toifaga ajratilgan. 

O‘zbekiston Respublikasi Prezidenti 

huzuridagi Statistika Agentligi (hozirda 

O‘zbekiston Respublikasi Milliy statistika 

qo‘mitasi)ning 2024 yil 27 maydagi 114-

buyrug‘i bilan tasdiqlangan  

Kuzatilmaydigan iqtisodiyotni statistik 

baholash bo‘yicha uslubiy nizom 

tasdiqlanib, yashirin iqtisodiyotni statistik 

baholash nuktai nazaridan 

kuzatilmaydigan iqtisodiyot atamasidan 

foydalanilgan va uning 3 ta tarkibiy qismi 

sifatida tarif berilgan, jumladan: 

Kuzatilmaydigan iqtisodiyot – 

doimiy statistika kuzatuvlarida to‘liq yoki 

qisman qamrab olinmagan, shuningdek, 

statistika ko‘rsatkichlarida aks ettirishda 

bilvosita usullar orqali baholanadigan 

iqtisodiy faoliyat turlari, deb qaralib, 

ularni quyidagi uchta turi keltirilgan:  

-norasmiy iqtisodiyot – uy 

xo‘jaliklari yoki jismoniy shaxslar 

tomonidan belgilangan tartibda 

ro‘yxatdan o‘tmagan holda amalga 

oshiriladigan ishlab chiqarish (xizmat 

ko‘rsatish) bilan bog‘liq iqtisodiy 

faoliyat;  

-yashirin iqtisodiyot – qonun bilan 

man etilmagan, ammo soliqqa tortilmaslik 

va qonun hujjatlari talablariga rioya 

qilmaslik maqsadida davlat organlaridan 

ataylab berkitilgan iqtisodiy faoliyat;  

-noqonuniy iqtisodiyot – qonun 

bilan ta’qiqlangan yoki vakolatga ega 

bo‘lmagan shaxslar tomonidan amalga 

oshirilganda qonun hujjatlariga muvofiq 

javobgarlikka olib keladigan iqtisodiy 

faoliyat turlari. 

Yashirin iqtisodiyotning bir 

ko‘rinishi yoki shakli hisoblangan 

norasmiy iqtisodiyotning nazariy 

masalalarini takomillashtirish bo‘yicha 

G‘.N.Alimardonov tomonidan ham 

tadqiqotlar olib borilgan, “Ko‘pincha  

yashirin  yoki  yashirin  iqtisodiyot  deb  

ataladigan  norasmiy iqtisodiyot  rasmiy  

sektorning  me’yoriy-huquqiy  bazasidan  

tashqarida  yuzaga  keladigan  bir qator 

iqtisodiy operatsiyalar va amaliyotlarni 

o‘z ichiga oladi. Norasmiy iqtisodiyot 

davlat tomonidan ro‘yxatga olinmagan, 

tartibga solinmagan yoki soliqqa 

tortilmaydigan faoliyatni o‘z ichiga oladi” 

- deb ko‘rsatib o‘tgan. 

Fernando de Soto “Boshqa yo‘l” 

asarida, xufyona iqtisodiyotni xalqning, 

korrupsiyalashgan davlatning, 

qashshoqlashayotgan aholining asosiy 

ehtiyojlarini qondirishga layoqatsizligiga 

nisbatan stixiyali va ijodiy reaksiyasi 

(javobi) deb atadi.  

1-jadval 

Iqtisodiy-statistik (davlat budjeti manfaati) nuqtai nazardan yashirin 

iqtisodiyotning nomoyon bo‘lish ko‘rsatkichlari* 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

yo 

 

 

  

 

 

 

 

 

 

 

 

 

yashirin iqtisodiyot** 

Norasmiy sektor (rasmiy 

ro‘yxatdan o‘tgan sub’ekt-lar) 

da yashirin iqti-sodiyot 
 

Norasmiy iqtisodiyot -

qonunchilikda ta’qiq-lanmagan 

faoliyat turlari bilan rasmiy 

ro‘yxatdan o‘tmasdan 

shug‘ullanish 

 

Noqonuniy iqtisodiyot 

qonunchilikda ta’qiq-langan 

faoliyatlar bilan  

shug‘ullanish (narkotik, 

qurol-yarog‘ ishlab chiqarish 

va sotish, odam savdosi, 

qimor,fohishabozlik va b.) 

 

 

Rasmiy  sek-

torda noras-

miy band-lik 

Rasmiy sektorda tovar 

ish va xizmatlar haj-mini 

yashirish, kamaytirib 

ko‘rsatish ishlab 

chiqarish xizmatlar, 

soliqlarni yashirish 

 

Rasmiy 

sektorda 

soxta iq-

tisodiyot 

Xodimlarn

ing bir 

qismi 

to‘liq  

norasmiy 

band, ish 

haqi to‘liq 

“konvert” 

usulda 

beriladi 
 

 
Soliqqa tortilmaydi 

Xodimlarg

a qisman, 

ya’ni ish 

haqining 

bir qismi 

rasmiy va 

bir qismi 

norasmiy 

“konvert”d

a beriladi 
 

 
Soliqqa tor-

tiladigan 

 
Soliqqa tor-
tilmaydigan 

 
Davlat statistikasida aks etadi 

 

Davlat statistikasida aks 
etmaydi 

Soliqqa tortilmaydi 

Davlat statistikasida 
aks etmaydi 

Soliqqa tortilmaydi 
 

 
Davlat statistika-sida 

aks etmaydi 

Xufyona iqtisodiyotni o‘rganish va 

tahlil etish taxminan yarim asrdan buyon 

davom etayotgan bo‘lsa ham, olimlarda 

va tahlilchilarda uni tahlil qilishning 

yagona yondashuvi hanuzgacha mavjud 

emas. Masalan, ingliz tilidagi manbalarda 

“informal economy” (norasmiy 

iqtisodiyot), “underground economy” 

(yashirish (maxfiy) iqtisodiyot), “s’hadow 

economy” (soyadagi (pana) iqtisodiyot), 

“black economy” (qora iqtisodiyot) kabi 

terminlarni uchratish mumkin, va bu 

terminlar turli tadqiqotchilarda turli 

ma’noda izohlanishini ko‘rsamoqda. 

Amalga oshirilgan tadqiqotlar va 

kuzatuvlar natijasida, yashirin 

iqtisodiyotning iqtisodiy (davlat budjeti) 

nuqtai nazaridan namoyon bo‘lishini 3 ta 

guruhga bo‘lishimiz mumkin(1-jadval): 

I.Rasmiy sektorda, yashirin 

iqtisodiyot; 

II.Norasmiy iqtisodiyot; 

III.Noqonuniy iqtisodiyot. 

Rasmiy sektorda, yashirin 

iqtisodiyot, - bu rasmiy ravishda 

ro‘yxatdan o‘tgan sub’ektlar (yuridik va 

jismoniy shaxslar)da, norasmiy bandlik, 

bajarilgan ish va xizmatlar, ishlab 

chiqarilgan mahsulotlar, sotilgan tovarlar 

hajmini rasmiy hisobotlarda 

ko‘rsatmaslik, kamaytirib ko‘rsatish, 

soliqlarni yashirish yoki kamaytirib 

ko‘rsatish hamda soxta (har xil qo‘shib 

yozishlar)  ko‘rsatkichlar hisoblanadi. 

Norasmiy iqtisodiyot, - bu mamlakat  

qonunchiligida ta’qiqlanmagan faoliyat 

turlari bilan rasmiy ro‘yxatdan o‘tmagan 

holda shug‘ullanish bo‘lib, undagi barcha 

faoliyatlar (bandlik, ishlab chiqarish, 

realizatsiya va boshq.) norasmiy 

(yashirin) tarzda amalga oshirilib, soliq va 

statistik hisobotlarda aks ettirilmaydi; 

Noqonuniy iqtisodiyot,-mamlakat 

qonunchiligida ta’qiqlangan faoliyat 

turlari (narkobiznes, o‘q-dori, qurol-

aslaha, odam savdosi, fohishabozlik, 

qimor va boshq.) bilan  bog‘liq iqtisodiy 

faoliyat bo‘lib, soliq va statistik 

ko‘rsatkichlarda qayd etilmaydi.  

Rasmiy sektordagi yashirin 

iqtisodiyot jarayoni ancha murakkab 

jarayon bo‘lib, uni ayrim ko‘rinishlari 

soliqqa tortilmasdan davlat statistikasida 

qayd etilmasdan amalga oshirilsa, 

ayrimlari soliqqa tortilib, statistika 

ko‘rsatkichlarida aks ettirilishi, ayrimlari 

esa, statistika ko‘rsatkichlarida aks 

ettirilsada soliqqa tortilmasdan qolishi 

mumkinligi kuzatilmoqda.  

Bu holat esa yuqorida ko‘rib 

o‘tilgan yashirin iqtisodiyotga berilgan 

tariflarda - yashirin iqtisodiyot soliqqa 

tortilmasligi va davlat statistikasida aks 

etmaydigan jaryon ekanligi kabi 

tushunchalarga zid keladi. 

Mazkur tadqiqotimizda rasmiy 

sektordagi yashirin iqtisodiyotni 

murakkabligidan kelib chiqib, uni 

tizimlashtirishga harakat qildik. 

Tadqiqotlarimiz ko‘rsatdiki, 

rasmiy sektordagi yashirin iqtisodiyot 

ham o‘z navbatida 3 ta turga bo‘linadi: 

1.Rasmiy sektorda norasmiy 

bandlik; 

2.Rasmiy sektorda, tovar ish va 

xizmatlar ishlab chiqarish hamda sotish 

hajmlarini ko‘rsatmaslik yoki kamaytirib 

ko‘rsatib shu orqali soliqdan qochish; 

3.Rasmiy sektorda soxta iqtisodiyot.  

Rasmiy sektordagi norasmiy 

bandlik ham ikki xil ko‘rinishda 

namoyon bo‘ladi: 

-to‘liq norasmiy bandlik - bunda 

mazkur ishchi-xizmatchilar rasmiy 

ravishda ishga qabul qilinmasdan, og‘zaki 

kelishuv asosida ishlab, ish haqini 

“konvert” usulda oladi, ularga ish haqidan 

daromad solig‘i va ijtimoiy soliq 

hisoblanmaydi, davlat statistika 

ko‘rsatkichlarida aks etmaydi, mazkur 

norasmiy band fuqarolarning mehnat, 

dam olish va boshqa huquqlari 

cheklanadi. Rasmiy band bo‘lgan 

xodimlarga ish haqining bir qismi 

“konvert” usulda beriladi, mazkur 

“konvert”da to‘langan ish haqi miqdoriga 

ish haqidan daromad solig‘i va ijtimoiy 

soliq hisoblanmaydi, davlat statistikasida 

ish haqining mazkur qismi aks 

ettirilmaydi.  

Rasmiy sektordagi norasmiy bandlik 

iqtisodiyotning barcha sohalarida mavjud, 

ayniqsa qishloq xo‘jaligi, qurilish, sanoat, 

xizmat ko‘rsatishning umumiy 

ovqatlanish sohasida yuqori ulushni 

tashkil etmoqda. 

2023 yil davomida Samarqand 

viloyat soliq idoralarining amalga 

oshirgan chora-tadbirlari natijasida 8502 

ta rasmiy sektordagi xo‘jalik sub’ektlarida 

norasmiy band bo‘lgan 40367 nafar 

fuqarolar rasmiy bandligi ta’minlanib, 

ularga 117,5 mlrd so‘m soliqlar 

hisoblanishi ta’minlangan. 

Xulosa va takliflar. Mazkur 

tadqiqot ishi davomida yashirin 

iqtisodiyotning rasmiy va norasmiy 

sektorda iqtisodiyot nuqtai nazaridan 

nomoyon bo‘lishini va ularni 

tizimlashtirish yo‘nalishlari nazariy 

jihatdan ko‘rib chiqilib, quyidagi 

xulosalar qilindi: 

Birinchidan, rasmiy sektordagi 

iqtisodiy ko‘rsatkichlarni ijobiy tomonga 

o‘zgartirish uchun qo‘shib (kamaytirib) 

yozish va noqonuniy iqtisodiyotni oldini 

olish hamda bartaraf etish  uchun hukumat 

tomonidan zudlik bilan keskin chora-

tadbirlar belgilanishi lozim; 

Ikkinchidan, rasmiy sektordagi 

yashirin iqtisodiyotni oldini olish va 

bartaraf etish uchun zamonaviy 

texnologiyalar asosida iqtisodiyotni 

raqamlashtirish jarayonini 

takomillashtirib borish ham maqsadga 

muvofiq. 

Uchinchidan, yashirin 

iqtisodiyotning nomoyon bo‘lish 

shaklidan biri  norasmiy iqtisodiyotga 

nisbatan hukumat tomonidan “yumshoq” 

munosabatda bo‘lib, ularni 

rag‘batlantirish orqali rasmiy sektorga 

jalb qilish jarayonini takomillashtirish 

ham o‘ta dolzarb masalalardan biridir. 

